Kopja Informali ta' Sentenza

MALTA

QORTI CIVILI
PRIM" AWLA

ONOR. IMHALLEF
JOSEPH AZZOPARDI

Seduta ta' I-1 ta' Novembru, 2006

Citazzjoni Numru. 936/1998/1

Vincent Camilleri.
_VS_

Sylvia Cutajar.

[I-Qorti;

Rat |-att tac-citazzjoni pprezentata fis-6 ta’ Mejju, 1998 li

permezz taghha l-attur ippremetta:

i b’kuntratt tal-15 ta’ Marzu, 1985 atti

Nutar John

Gambin saret id-divizjoni ta’ I-assi ereditarji ta’ Carlo u
Giuseppa konjugi Camilleri, genituri tal-kontendenti;

llli fdan |-att ta’ qasma, fejn kienu kompartecipi wkoll erbat

ahwa onra tal-kontendenti, lill-istanti pperveniet bix-xorti |-
Ewwel porzjoni metri I-konvenuta réeviet it-Tielet prozjoni;

llli ‘inter alia’ fost lI-assi kien hemm l-art denominata “Ta’
Wied il-Qoton” fil-limiti ta’ Birzebbuga;

[lli l-istanti messietha minn din |-ahhar imsemmija art il-
porzjonijiet markati bl-ittri “D” u “DD” mentri lill-konvenuta
gew assenjati |I-porzjonijiet “E” u “EE”;

[lli I-art de quo kienet okkupata mill-bidwi u b’hekk ma
setghux jigu stabbiliti I-gsami fuq |-art gabel ma I-kawza
inizjata kontra I-bidwi tigi definita per sentenza tal-Qorti
tal-Appell ta’ I-20 ta’ April, 1995, in re “Vincent Camilleri et
—vs— Salvu Spiteri” (Rikors Numru 7/B/85);

llli in segwitu ghall-ivvakar tal-bidwi mill-art gie inkarigat il-
Perit lan Zammit biex jaghti |-posti fit-termini tal-kuntratt
tad-divizjoni surreferit;

[lli I-attur ma gabilx mal-posti kif stabbiliti mill-perit u/jew
mid-disinjatur inkarigat minnu billi dawn ma jirriflettux u
ma humiex konformi mal-kejl u I-kontenut tal-porzjonijiet
rispettivi;

llli in effetti I-konvenuta li ghandha I-porzjonijiet taghha
mill-art imsemmija adjacenti ghal dawk ta’ l|-attur gia’
zviluppat porzjoni assenjata lilha u fdan l-izvilupp invadiet
il-porzjoni ta’ I-attur;

llli I-konvenuta nonostante li giet interpellata tipprestina
kollox fl-istat li kien konfermement mal-kuntratt ta’ gasma
surreferit, hi bagghet inadempjenti;

Ghalhekk titlob lil  din [-Onorabbli Qorti ghaliex
m’ghandhiex;

1. tiddikjara u tiddeciedi illi gsami stabbiliti mill-
Perit lan Zammit ma humiex konformi mal-konfigurazjoni,
kejl u kontenut mal-porzjonijiet assenjati rispettivament lill-
kontendenti mill-art ta’ Wied il-Qoton limiti Birzebbuga bil-
kuntratt ta’ divizjoni tal-15 ta’ Marzu, 1985 atti Nutar John
Gambin;

2. tiddikjara u tiddeciedi illi I-konvenuta nvadiet,
biex xogholijiet minnha esegwiti fuq wahda mill-porzjonijiet
lilha assenjata, il-porzjoni assenjata lill-attur;

3. tinnomina Perit Arkitett biex jistabilixxi |-posti u
gsami bejn il-porzjonijiet li ppervenew lill-kontendenti fil-
parametri tal-precitat kuntratt ta’ divizjoni;

4, tikkundanna, okkorrendo, lill-konvenuta sabiex
terga’ tirripristina lill-attur dak il-kejl ta’ art kif stabbilit mill-
perit gudizzjarju li gie mehud lill-istanti mill-istess
konvenuta;

Bl-ispejjez, komprizi dawk tal-ittra uffic¢jali ta’ -1 ta’ April,
1998, kontra |-konvenuta ngunta minn issa ghas-
subizzjoni.

Rat id-dikjarazzjoni ta’ |-attur mahlufa u |-lista tax-xhieda.

Rat in-nota ta’ |-e¢¢ezzjonijiet tal-konvenuta pprezentata
fl-1 ta’ Ottubru, 1998 |i permezz taghha eécepiet;

1. llli t-talbiet attrici huma nfondati fil-fatt u fid-dritt u
ghandhom jigu michuda bl-ispejjez stante li mhux minnu
illi I-esponenti nvadiet proprjeta’ ta’ I-attur.

2. |l kien fuq insistenza ta’ l-istess attur li tgabbad il-
perit lan Zammit u dan, wara li a¢ceda fuq il-post,
stabbilixxa I-posti tal-partijiet u kkonferma liema kienet il-
proprjeta’ li attwalment ghandha tgawdi I-esponenti u hija
bniet fil-

proprieta’ hekk definita u stabbilita mill-istess perit
minghajr ma dahlet, b’ebda mod, fil-proprjeta’ ta’ I-attur.
Fil-fatt skond il-kejl tal-istess perit, fuq il-pjanta, |-
esponenti setghet dahlet bi tlett metri tul fil-proprjeta’ li giet
assenjata lill-attur izda din ghazlet li titlef I-istess strixxa ta’
tlett metri, sabiex tirrenja I-paci bejn I-ahwa. Hija ghalhekk
permezz tal-prezenti, una volta intavolata din il-kawza,
geghda zzomm fermi d-drittijiet taghha dwar I-istess.

3. llli I-esponenti taghmel riferenza ghall-kuntratt
imsemmi mill-istess attur u ti¢c¢ita |-parti segwenti u cioe’:
“Ill-partijiet kollha proprio et nomine jiddikkjaraw ruhhom
kuntenti u sodisfatti bil-mod kif saru dawn id-divizjonijiet.
Partikolarment huma qgeghdin in forza ta’ dan I-istess
kuntratt jirrinunzjaw reciprokament ghad-drittijiet ta’
ekwiparazzjoni li huma ghandhom kontra xulxin u naxxenti
minn dawn iz-zewq divizjonijiet. Huma geghdin jaccettaw
l-immobbli i gew assenjati lilhom ‘tale quale’ u fl-istat
attwali li jinsabu fihom illum u bis-servitujiet kollha li jistghu
tal-volta jaggravawhom. Jiddikjaraw ukoll ili ma
ghandhom u ma jippretendu kontra xulxin ebda drittijiet
jew pretensjonijiet ta’ kwalunkwe indole jew natura f'dan
ir-rigward, cioe, rigward din id-divizjoni.” llli ghalhekk, anke
jekk stess l-attur ghandu xi ragun fdak li qieghed
jippretendi, bil-fatt li huwa stess acc¢etta li ma ghandu dritt
ta’ ebda natura kontra |-esponenti, una volta li I-esponenti
mxiet skrupolosament ma’ dak stabbilit mill-perit
imgabbad mill-istess partijiet kollha koncernati sabiex
jaghmel il-posti, l-attur ma jista’ jivvanta ebda drittijiet
kontra |-esponenti. Fi kliem iehor il-partijiet kienu gablu li
jappuntaw lill-perit lan Zammit bhala I-persuna teknika
sabiex tistabilixxi hija I-konfini ta’ kull parti u ghalhekk una
volta Ii I-attur issottometta ruhu — anzi kien hu li ghazel lill-
perit — ghal din id-divizjoni u a¢c¢ertazzjoni

tal-artijiet ta’ kull parti, ma jistax issa, ghax ma jaqgbilx,
jivvanta drittijiet li m’ghandux.

4. Salvi e¢¢ezzjonijiet ohra.

Rat id-dikjarazzjoni tal-konvenuta mahlufa u I-lista tax-
xhieda.

Rat [|-atti processwali kollha u I-verbal tal-5 ta’ Lulju, 2006
li permezz tieghu I-kawza thalliet ghas-sentenza.

Ikkunsidrat;

llli l-attur ged jallega li |-konvenuta haditlu parti mill-
proprjeta’ li hija indikata fil-kuntratt ta’ divisjoni li kien sar
bejniethom u huthom I-ohra tal-15 ta’ Marzu, 1985. F’dan
il-kuntratt kienet giet diviza |-proprjeta’ li kellhom in komuni
l-ahwa Camilleri. Il-partijiet f'din il-kawza messhom fost
ohrajn, proprjetajiet adja¢enti. Dawn kienu magsuma minn
hajt tas-sejjieh. Jirrizulta illi meta I-konvenuta waqqghet
dan il-hajt inqalghu I-problemi li wasslu biex infethet din il-
kawza u dan ghaliex |-attur ged isostni illi;

1. ll-hajt li tellghet il-konvenuta ma telax fejn kellu
jitla’ u giet invasa I|-proprjeta’ tieghu;

2. il-btiehi u /jew magjel li kienu skond hu parti
mir-razzett kellha jkunu mal-plot tieghu; u

3. il-bir hdejn ir-razzett kien parzjalment taht il-
proprjeta’ tieghu u allura huwa kellu dritt ghal dan il-bir.

ll-problemi ngalghu princ¢ipalment ghal zewg ragunijiet; I-
ewwel nett ghaliex meta sar I-att tad-divizjoni ma sarx kejl
b’mod professjonali billi I-ghelieqi in kwistjoni kienu fidejn
il-bidwi illi wara gie sgombrat (u anke ghaliex dak iz-zmien
bejn il-partijiet ma kienx hemm kwistjonijiet) u mbaghad
ghax meta

I-konvenuta waqqghet il-hajt divisorju minflok Zzammet il-
wisa’ precedenti (zewg piedi u nofs) tellghet wiehed ta

disa’ pulzieri; ma’ dan wiehed irid izid li l-art tal-attur
geghda iktar fil-gholi minn dik tal-konvenuta.

llli din hija forma ta’ azzjoni rivendikatorja fejn I-attur ged
jitlob li jintradd lura l-art in kwistjoni ghalkemm ic-
cirkostanzi taghha jixbhu iktar lill-azzjoni  finum
regundorum li xorta wahda pero’ ghandha diversi elementi
komuni ma’ I-azzjoni rivendikatorja.

Hu maghruf tradizzjonalment illi fkawza simili [-attur irid
jipprova t-titolu tieghu minghajr ebda ombra ta’ dubbju —
ara per ezempju s-sentenza tal-Qorti tal-Appell moghtija
fl-1958 fil-kawza fl-ismijiet Borg vs Buhagiar. F'dik il-
kawza intgal illi kwalunkwe dubbju ghandu jimmilita favur
il-konvenut possessur. Din hija biss ezempju ghaliex
hemm diversi sentenzi ohra simili. Wiehed jista’ jsib
rassenja dettaljata taghhom fis-sentenza moghtija minn
din il-Qorti fl-ismijiet Anthony Mercieca vs Anthony
Buhagiar fit-23 ta’ Ottubru, 2001 (Onor. Imhallef R Pace).
Fiha gie citat ukoll I-awtur Torrente li gal hekk;

“La rivendicazione e’ la principale delle azioni petitorie ed
e’ concessa a favore di colui che si afferma propietario di
un bene, ma non avendo il possesso, ne pretende la
consegna da colui che lo possiede o detiene. L’attore in
ocnformita’ delle regole generali, ha I'onere di dimostrare
il suo diritto; percio’ se I'acquisto non w’a titolo originario.
Ha l'onere di dare la prova del suo titolo di acquisto dei
precedenti titolari fino ad arrivare ad un acquisto a titolo
originale. A voler andare all’infinoto, la prova sarebbe, se
non addirittura impossibile, estremamente difficile (gli
antichi parlavano di probatio diabolica).”

Fis-snin ri¢enti din il-pozizzjoni ¢¢aqalget xi ftit tant illi I-

Qorti

ta’ I-Appell fil-kawza fl-ismijet John Vella et vs Sherlock
Camilleri moghtija fit-12 ta’ Dicembru, 2002 adottat
posizzjoni kemmxejn differenti billi galet illi; “ll-Qrati

taghna, konsapevoli bid-diffikolta’ i ssir tali prova u fl-
interess tal-gustizzja accettaw il-possibilta’ li I-attur jirnexxi
fil-kkawza i jaghmel in forza tal-actio publicana. Hekk fil-
kawza Attard nomine vs Fenech dec¢iza mill-Qorti ta’ I-
Appell f-1875 (Vol VII p 390) osservat, ‘che I’ azione
intentata dell’attore nel suo libello quale procuratore
dell'assente Angelo Zarb e’ duplice, la rivendocaoria e la
publicana, giusta i principii della leggeromana; colla prima
I'attore deve provare di aver il dominio della cosa che
vuole rivendicare; colla seconda di averne avuto Il
possesso e di possederla il convenuto con un diritto
minore e piu debole del suo. Che e’ ricevuto nel foro che
le dette due azioni si possono cumulare ed esercitare
alternattivamente, nonostante che anche tendono allo
stess oggetto (ara wkoll Fenech vs Debono — Prim’Awla —
14 ta’ Mejju, 1935).”

[I-Qorti thoss li I-ahjar mod li ssolvi I-vertenza hija li tiehu I-
aggravji ta’ l-attur wahda wahda u tara jekk dawn I-
aggravji humiex ustifikati fil-kwadru ukoll ta’ |-
eccezzjonijiet intavolati mill-konvenuta. L-ewwel
ectezzjoni hija fattwali u ghalhekk [-attur irid dejjem
jipprova I-kaz tieghu fil-waqt li t-tieni ec¢ezzjoni hija fis-
sens li ladarba I-partijiet kienu kuntenti bil-kuntratt ta’
divisjoni ma jistax issa jattakka I-konfini. lI-Qorti ma thossx
li din l-e¢¢ezzjoni hija gustifikata ghaliex I-attur mhux ged
jattakka d-divisjoni ut sic izda I-gasma li saret wara mill-
Perit Zammit li ghaliha ma hemm ebda riferenza fl-ebda
kuntratt.

Fir-rigward tal-hajt jidher li I-konvenuta wara illi waqqghet
iI-hajt li kien jifred il-proprjetajiet li kif gia’ spjegat kien ta’
wisa’ ta’ zewg piedi u nofs tellghet iehor ta’ disa’ pulzieri u
dan ittella fuq il-naha ta’ I-attur li hija oghla minn taghha.
Is-soluzzjoni ta’ I-espert tekniku hija li ghandha tittella
goxra ohra

biex il-hajt jerga’ jigi kif kien. Bir-rispett kollu din is-
soluzzjoni ghalkemm tista’ tidher prattika m’hijiex

legalment accettabbli u I-istess espert meta gie ingunt
biex jixhed gal meta mistoqgsi mill-Qorti jekk il-hajt riedx
jitla’ mill-art fejn ghandha livell inferjuri irrisponda fl-
affermattiv. lktar qgabel qal; “Kif ged nara jien bhala
bniedem tekniku irid jitla’ n-naha ta’ isfel tal-fond il-baxx u
mhux jitla’ fin-nofs ghax il-wisa’ tal-hajt kif ged naraha jien
hija ta’ min hu I’ fug (fol 211 et sequitur).

Ghalhekk hu car li I-hajt ghandu jinbena fuq in naha ta’
isfel u cioe’ in-naha tal-konvenuta u mhux kif tellghetu I-
istess konvenuta. It-talba attrici f'dan is-sens hija ghalhekk
gustifkata u ma tigix solvuta jekk jitwessa I-hajt mill-gdid
ghaliex inkella I-konvenuta tkun ged timpingi fuq l-art ta’ I-
attur.

Fir-rigward tal-btiehi jew magjel il-perit tekniku kkonkluda
illi bla dubju ta’ xejn il-kamra / razzett tmur mal-plot D1 tal-
attur fil-waqt li I-magjel imur mal-Plot E1 tal-konvenut(a).

Bir-rispett kollu |-Qorti ma tagbilx ma’ din il-konkluzjoni
ghas-semplic¢i raguni illi I-kuntratt ta’ divizjoni jindika c¢ar li
I-porzjoni assenjata lill-attur tinkludi kamra u razzett zghir
(fol 17) fil-waqt li dik adjacenti assenjata lill-konvenuta ma
tinkludi xejn minn dan. II-Qorti tagbel mas-sottomissjoni ta’
l-attur li kemm il-Perit Zammit u kemm |-espert nominat
minnha ipprovaw jirrangaw certi diskrepanzi li kien hemm
fil-kejl originali billi jzidu il-porzjon tal-konvenuta. Dan
hadd ma seta’ jaghmlu ghaliex il-partijiet iddikjaraw
runhom sodisfatti bid-divizjoni; jekk kien hemm xi zball
dan ma kienx il-mod li jigi rettifikat. Ghalhekk anke |-kamra
u razzett jappartjeni ghal porzjon proprjeta’ ta’ |-attur.

[I-Qorti ghalhekk thoss li |-attur ipprova I-kaz tieghu kemm
fir-rigward tal-hajt u kemm fir-rigward tar-razzett,
certament ai termini ta’ I-azzjoni pubblikana, anzi fil-fehma
tal-Qorti lil hinn minn kull dubbju. Jibga’ allura I-bir. ll-perit
tekniku kkonkluda

li hemm Zzewq soluzzjonijiet izda I-ahjar wahda kienet li
jinbena hajt adekwat li jimxi fl-istess direzzjoni tal-hajt D1
E1. Billi I-bir jidher li gieghed taht iz-zewg proprjetajiet il-
Qorti tagbel li ghandu jindena hajt li jifred iz-zewg
proprjetajiet anke fil-bir biex il-partijiet ma jkollhomx iktar
x’jagsmu ma’ xulxin. Dan ghandu jsir skond il-linji ffissati
mill-perit tekniku anke jekk jistghu ma jkunux issa
kompatibbli ma’ dak |i ddecidiet il-Qorti fir-rigward tar-
razzett. Il-hajt pero’ ghandu jinbena a spejjez ta’ I-attur
ghaliex ged isir ghall-benefi¢cju tieghu. Rigward l-ispejjez
tal-kawza [-Qorti thoss li billi I-fatti specje tal-kawza huma
ta’ I-azzjoni finum regundorum u wkoll ghax il-konvenuta
mxiet fuq il-linji trac¢jati minn espert, dawn ghandhom
jingasmu ugwalment.

Ghal dawn il-mottivi |-Qorti tichad |-ec¢cezzjonijiet tal-
konvenuta u tilga’ t-talbiet attrici u ghalhekk;

1. tiddikjara li I-gasmi stabbiliti mill-Perit lan
Zammit ma kinux konformi mal-kejl stabbilit mill-att
ta’ divizjoni;

2. tiddikjara |i I-konvenuta invadiet il-
proprjeta’ assenjata lill-attur fl-istess att;

3. tinnomina lill-AIC Joseph Ellul Vincenti
biex jistabilixxi |-posti fil-parametri tal-kuntratt ta’
divizjoni u fil-parametri ta’ din is-sentenza u
senjatament li I-hajt divizorju jigi demolit u jittella fuq
il-livell baxx imsemmi proprjeta’ tal-konvenuta u li r-
razzett jigi assenjat lill-attur fil-waqt li l-attur hu
awtorizzat biex a spejjez tieghu jibni hajt fil-bir kif
jiddirigih l-istess perit;

4.  tilga’ I-ahhar talba kif fuqg indikat.

Ix-xoghlijiet fkull kaz ghandhom isiru taht is-
supervizjoni

ta’ I-AIC Joseph Ellul Vincenti bl-assistenza ta’ I-
Avukat Dottor Joseph Bonnici jekk ikun il-kaz.

L-ispejjez tal-kawza hlief dawk imsemmija, ghandhom
jigu sopportati bejn il-partijiet fismha indaqs izda
dawk ta’ l-esekuzzjoni tas-sentenza (eccetto fir-
rigward tal-bir) ghandhom ikunu a kariku tal-
konvenuta.

Mogqgrija.

< Sentenza Finali >

